
   

                     
ᓄᓇᕗᑦ ᒪᓕᒐᓕᐅᕐᕕ 

Nunavut Maligaliurvia  
Legislative Assembly of Nunavut 

Assemblée législative du Nunavut 
 
 

ᑭᐅᔭᐅᓂᖓ ᐊᐱᖅᑯᑎᑦ ᑎᑎᕋᖅᓯᒪᔪᑦ 
 
ᐊᐱᕆᑎᓪᓗᒍ:  ᔮᓐ ᒪᐃᓐ, ᒪᓕᒐᓕᐅᖅᑎ ᐊᕐᕕᐊᑉ ᐅᐊᓐᓇᖓᓄᑦ – 
ᑎᑭᕋᕐᔪᐊᕐᒧᑦ 
       
ᐆᒧᖓ ᐊᐱᖅᑯᑕᐅᔪᖅ: ᒪᓕᒐᓕᐅᖅᑎ, ᔫ ᓴᕕᑲᑖᖅ, ᒥᓂᔅᑕ ᐊᕙᑎᓕᕆᔨᒃᑯᓐᓄᑦ 
  
 
ᓈᓴᐅᑎ: 52-5(2)  
 
ᐅᓪᓗᖓ:   ᓄᕕᑉᐱᕆ 7, 2019−ᒥᑦ    
 
ᐱᔾᔪᑎᓕᒃ: ᓂᕈᑕᐅᖃᑦᑕᖅᑎᓪᓗᒋᑦ ᑐᒃᑐᑦ   
 
 
 
ᖃᓄᐃᑦᑑᓂᖓ ᑐᓴᒐᒃᓴᖅ  
 
ᑎᑎᕋᖅᓯᒪᔪᖅ 1: ᐊᕙᑎᓕᕆᔨᒃᑯᑦ ᓂᕐᔪᑎᓂ ᐊᐅᓚᑦᑎᔨᖏᓐᓄᑦ (ᐱᖃᑕᐅᕗᑦ 
ᐱᔪᓐᓇᐅᑎᑖᖅᑎᑕᐅᓂᖅ ᑎᑎᖅᑲᖁᑎᖏᓪᓗ, ᑕᐃᒪᓐᓇᕈᔪᒃ) ᐊᐅᓚᑕᐅᔪᑦ ᐊᕐᕌᒍᒧᑦ 
ᐱᒋᐊᓚᐅᖅᐳᑦ ᔪᓚᐃ 1-ᒥᑦ ᐃᓱᓕᑎᓪᓗᒍᓗ ᔫᓂ 30−ᒥᑦ.  ᑭᐅᔭᐅᔪᑦ ᐊᑖᓂ ᑎᑎᕋᖅᓯᒪᕗᑦ ᐊᒻᒪ 
ᑕᖅᑭᖅᓯᐅᑎᖓᓃᖏᓚᖅ 
 
ᑎᑎᕋᖅᓯᒪᔪᖅ 2: ᑲᖏᖅᖠᓂᕐᒥᑦ, ᐅᓪᓗᒥᐅᔪᖅ ᐊᑕᐅᓯᑐᐊᕐᒥᑦ ᓂᕿᓂ 
ᐱᔾᔪᓇᐅᑎᑖᖅᑎᑦᑎᔨᖃᖅᐳᑦ.  ᓂᐅᕈᑎᒋᔭᐅᖃᑦᑕᖅᑐᓂ ᑎᑎᖅᑲᖁᑎᖃᓯᐅᖑᕗᑦ, ᑭᓯᐊᓂ 
ᑎᑎᖅᑲᖁᑎᖃᖏᓚᑦ ᓇᑭᙶᖅᑐᕕᓂᐅᖕᒪᖔᑦ ᑐᒃᑐᑦ ᓇᓪᓕᐊᑕ ᑐᒡᔪᐊᕐᓂᑦ.  ᐅᒃᐱᕆᔭᐅᕗᖅ, 
ᓇᒦᓂᖓ ᒪᓕᒡᓗᒍ ᐊᒻᒪ ᐊᕐᕌᒎᑉ ᐃᓗᐊᓂ ᑐᒃᑐᑕᐅᑎᓪᓗᒋᑦ, ᐅᓄᖅᑐᑦ ᑐᒃᑐᑦ 
ᓂᐅᕕᐊᒃᑲᓴᕆᔭᐅᒐᔪᒃᑐᑦ ᖃᐅᒪᓂᕐᔪᐊᖅ ᑐᒡᔪᖓᓃᑉᐳᑦ.  
 
ᑎᑎᕋᖅᓯᒪᔪᖅ 3: ᑎᑎᖅᑲᕆᔭᐅᔪᑦ ᐱᔪᓐᓇᐅᑎᖃᖅᑐᒧᑦ ᖃᓄᑎᒋ ᑐᒃᑐᓂ ᓂᐅᕕᖅᑕᐅᖃᑦᑕᖅᑐᓂ 
ᐱᑕᖃᖏᒻᒪᑕ, ᑭᓯᐊᓕ ᖃᔅᓯᐅᓂᖏᑦ ᑐᒃᑐᑦ.  ᐊᒥᓕᕆᔭᐅᒐᔪᒃᑐᑦ ᑐᒃᑐᑦ ᐅᖁᒪᐃᓐᓂᖃᒐᔪᒃᐳᑦ 55 
ᑭᓗᑯᕋᒻᔅ ᐅᕝᕙᓘᓐᓃᑦ 121 ᐸᐅᓐᓂᒃ.  
 
ᐅᔾᔨᕆᔭᐅᕆᐊᓕᒃ 4:  ᐊᕙᑎᓕᕆᔨᒃᑯᑦ ᖃᐅᔨᒪᖃᑦᑕᖏᒻᒪᑕ ᖃᓄᑎᒋᑦ ᑐᒃᑐᑦ 
ᓂᐅᕐᕈᑕᐅᖃᑦᑕᕐᒪᖔᑕ ᐱᔪᓐᓇᐅᑎᖃᖅᑐᓄᑦ, ᑭᓯᐊᓂ ᖃᔅᓯᐅᖏᓐᓂ ᓂᐅᕈᑕᐅᔪᓂ.  
ᑲᖏᒋᔭᐅᕗᖅ ᑐᒃᑐᑦ ᓂᐅᕐᕈᑕᐅᑲᓐᓂᖃᑦᑕᕌᖓᒥᒋᑦ.  



   

 
ᖃᐅᔨᒪᔭᕆᐊᓕᒃ 5: ᐊᕙᑎᓕᕆᔨᒃᑯᑦ ᖃᐅᔨᒪᖏᑦᑐᑦ ᓂᐅᕕᒃᓴᖃᒃᑲᓐᓂᕌᖓᒥᑦ ᑐᒃᑐᓂ 
ᐊᖑᓇᓱᒃᑎᓄᑦ ᓂᐅᕕᒃᓴᕆᓚᐅᖅᑕᒥᓂ ᓂᐅᕈᑎᖃᒃᑲᓐᓂᖃᑦᑕᒪᖔᑕ.  ᐃᖅᑲᓇᐃᔭᕐᕕᐊᓂ 
ᖃᐅᔨᒪᔪᑦ ᖃᔅᓯᐅᖕᒪᖔᑕ ᓂᕈᑎᖃᖃᑦᑕᖅᑐᓂ ᐊᒻᒪ ᓂᕆᕝᕕᖏᓐᓂ ᑐᒃᑐᓂ ᐱᔪᓐᓇᐅᑎᖃᖅᑐᓂ 
ᑲᖏᖠᓂᖕᒥᑦ.  
 
 
ᐊᐱᖁᑎ:  
1: 2017, 2018 ᐊᒻᒪ 2019-ᒥᑦ ᐊᕐᕌᒍᖏᓐᓂ  ᒫᓐᓇᒧᑦ ᑎᑭᖦᖢᒍ ᐊᒻᒪ ᐊᕕᒃᑐᖅᓯᒪᕝᕕᒋᔭᖏᓐᓂ 
ᐊᒻᒪ/ᐅᕝᕙᓘᓐᓃᑦ  ᑐᒡᔪᐃᑦ, ᓇᓪᓕᐊ ᐃᓱᒪᒋᔭᐅᓂᖅᓴᐅᕙ:  
 

a) ᖃᔅᓯᐅᓪᓗᐊᖅᐸᑦ ᑐᒃᑐᑦ ᓂᕿᖓ ᓂᕈᑕᐅᖃᑦᑕᕐᒪᖔᑦ ᓇᖕᒥᓂᖃᖅᑎᓄᑦ (ᓲᕐᓗ 
ᓂᕿᓕᕆᔩᑦ ᓂᐅᕕᕐᕖᓪᓗ)?  

 
ᑭᐅᔾᔪᑎ:  
ᖃᔅᓯᐅᓐᓂᖏᑦ ᑐᒃᑐᑦ ᓂᕕᐅᖅᑕᐅᔪᑦ ᐱᔪᓐᓇᑎᖃᖅᑎᓄᑦ ᓂᕿᑖᕕᖕᓄᑦ:  
 
2017/18: 375 
2018/19: 559 
2019/20: 0 (ᐊᕐᕌᒎᔪᖅ ᓂᕕᖅᑕᐅᔪᑦ ᐱᒋᐊᓚᐅᖏᑦᑐᖅ).  
 
 
ᐊᐱᖁᑎ:  

b) ᖃᔅᓯᐅᓪᓗᐊᓂᖅᐸ ᑐᒃᑑᑉ ᓂᕿᖓ ᓂᕕᐅᖅᑕᐅᔪᑦ ᑐᓴᒐᒃᓴᑎᒍ (ᓲᕐᓗ ᐃᓄᖕᓄᑦ 
ᖃᕋᓴᐅᔭᐅᑎᒍᑦ ᓂᐅᕐᕈᑕᐅᖃᑦᑕᖅᑐᑦ ᐊᒻᒪ/ᐅᕝᕙᓘᓐᓃᑦ ᐃᓄᖕᓂᑦ ᓂᐅᕈᕐᑕᐅᖃᑦᑕᖅᑐᑦ)?  

 
ᑭᐅᔾᔪᑎ:  
ᐊᕙᑎᓕᕆᔨᒃᑯᑦ ᓂᐅᕈᕐᑕᐅᓪᓗᐊᖃᑦᑕᖅᑐᑦ ᑐᓴᖅᑕᐅᓪᓗᐊᖃᑦᑕᖅᑐᑦ ᐱᓯᒪᖏᑦᑐᑦ.  
 
ᐊᐱᖁᑎ:  

c) ᖃᓄᐃᑦᑐᓂ ᐊᕙᑎᓕᕆᔨᒃᑯᑦ ᑭᐅᔭᐅᓇᓱᐊᖃᑦᑕᖅᐳᑦ ᐊᐱᖅᑯᑎ 1(a) ᐊᒻᒪ ᐊᐱᖅᑯᑎ (b)?  
 
ᑭᐅᔾᔪᑎ:  
ᐊᕙᑎᓕᕆᔨᒃᑯᑦ ᕿᒥᕐᕈᖃᑦᑕᖅᐳᑦ ᑎᑎᖅᑲᓂ ᐱᔪᓐᓇᐅᑎᖃᖅᑐᓂ ᓂᕿᑖᖅᑎᑦᑎᖃᑦᑕᖅᑐᓂ.   
 
 
ᐊᐱᖁᑎ:  

d) ᖃᓄᐃᑦᑐᓂ ᑐᓴᒐᒃᓴᑖᖃᑦᑕᖅᐳᑦ ᐊᕙᑎᓕᕆᔨᒃᑯᑦ ᓄᓇᕗᒻᒥᑦ ᑕᒻᒪᖏᑦᑐᓂ 
ᕿᒥᕐᕈᔭᐅᔪᓐᓇᑐᓂᒡᓗ ᖃᔅᓯᓂ ᑐᒃᑑᑉ ᓂᕿᐊᓂ ᓂᐅᕐᕈᑕᐅᖃᑦᑕᕐᒪᙶᑦ?  

 
ᑭᐅᔾᔪᑎ:  
ᐊᕙᑎᓕᕆᔨᒃᑯᑦ ᐱᔪᓐᓇᐅᖅᑖᖅᑎᑦᑎᔪᓂ ᓂᕿᓂ ᑎᑎᖅᑲᖁᑎᖃᖃᑦᑕᖅᐳᑦ ᖃᓄᐃᑦᑑᓂᖏᓪᓗ 
ᖃᓄᑎᒋᓪᓗ ᓂᐅᕕᖅᑎᑦᑎᖃᑦᑕᒪᖔᑕ.   ᐃᓄᖕᓂᑦ ᑎᑎᖅᑲᖁᐅᔪᒥᑦ ᐱᑕᖃᖏᑦᑐᑦ 
ᐅᓂᒃᑳᕆᐊᖃᖅᑐᓂ ᓂᐅᕈᕐᑕᔪᓂ ᓂᐅᕕᒃᑕᐅᕙᓪᓕᐊᔪᓂᒡᓘᓐᓃᑦ ᒪᓕᒐᖅᑎᒍᑦ ᑐᒃᑐᑐᖃᕌᖓᒥᑦ.  
 
 



   

ᐊᐱᖁᑎ:  
2: ᒪᓕᒡᓗᒍ ᐃᖅᑲᓇᐃᔭᕐᕕᖕᒥᙶᖅᑐᒥᑦ ᐊᑐᒐᒃᓴᑦᑎᐊᕙᐅᓛᑦ ᐊᑐᐃᓐᓇᐅᔪᑦ, ᐅᑯᐊᙴᒪᑕ 
ᐊᑭᓪᓗᐊᖏᑦ ᐊᑭᓕᖅᑕᐅᔪᕕᓃᑦ:  
 

a) ᐃᓗᐃᑐᒥᑦ ᑐᒃᑐᓂ?  

ᑭᐅᔾᔪᑎ:  
ᐃᓄᖕᓅᖓᔪᑦ ᖃᕋᓴᐅᔭᒃᑰᕈᑕᐅᓲᑦ ᖃᐅᔨᓴᖅᑕᐅᔪᑦ ᖃᐅᔨᒪᔭᐅᔪᓪᓗ ᐊᕙᑎᓕᕆᔨᒃᑯᑦ 
ᐃᖅᑲᓇᐃᔭᑎᖏᓐᓄᑦ, ᐃᓗᐃᑦᑐᒥ ᑐᒃᑐᑦ ᓂᕕᐊᒃᓴᖃᖃᑦᑕᖅᐳᑦ ᐊᑲᐅᓐᓂᙵᓂ $300 ᐊᒻᒪ 
$1000 ᐊᑕᐅᓯᕐᒧᑦ ᓂᕐᔪᑎᒧᑦ, ᐊᑭᖃᒐᔪᒃᐳᑦ $500-ᒥᑦ.  
 

 
ᐊᐱᖁᑎ:  

b) ᑐᒃᑑᑉ ᓂᕿᖓᓄᑦ ᑭᓗᒍᕌᒻᔅᒥᑦ?  

ᑭᐅᔾᔪᑎ:  
ᐅᖁᒪᐃᓐᓂᕆᒐᔪᒃᑕᖓᑦ ᐊᒡᒍᖅᑐᖅᑕᐅᓂᖓ ᐊᒥᓕᕆᔭᐅᔪᓂ ᑐᒃᑐᑦ 55−ᓂᑦ ᑭᓗᒍᕌᔅ, ᐊᑭᖓ 
ᑭᓗᒍᐊᒻᔅᒧᑦ  ᐊᑯᓐᓂᖓᓂ $5.45 ᐊᒻᒪ $18.18−ᒥᑦ, ᐅᑭᖃᒐᔪᒃᐳᑦ $9.09−ᒥᑦ.  
 
 
ᐊᐱᖁᑎ:  
3: ᖃᓄᖅ ᐱᓕᕆᐊᖃᖅᓯᒪᕙᑦ ᐊᕙᑎᓕᕆᔨᒃᑯᑦ ᓂᐅᕕᒃᓴᖃᖃᑦᑕᕐᓂᖓ ᑐᒃᑑ ᓂᕿᖓᓂ?  
 
ᑭᐅᔾᔪᑎ:  
ᐊᕙᑎᓕᕆᔨᒃᑯᑦ ᖃᐅᔨᓴᖅᓯᒪᖏᑦᑐᑦ ᑐᒃᑑᑉ ᓂᕿᖏᓐᓂ ᓂᐅᕈᑕᐅᖃᑦᑕᖅᑎᓪᓗᒋᑦ, 
ᓂᐅᕕᖅᑕᐅᔪᖃᕌᖓᒥᑦ ᑎᑎᕋᖅᑕᖃᖏᑦᑐᖅ.    
 
ᐊᕙᑎᓕᕆᔨᒃᑯᑦ ᐅᑯᓂᐊ ᐱᓕᕆᐊᖃᖅᓯᒪᕗᑦ ᐊᐅᓪᓚᖅᑎᑦᑎᒑᒥᑦᓂ ᓂᕈᑎᐊᖃᖅᑎᓪᓗᒋᑦ ᑐᒃᑑᑉ 
ᓂᕿᖏᓐᓂ:  ᐆᒪᔪᕐᓂᐊᖅᑎᒃᑯᑦ ᓄᓇᓕᖕᓂᙶᖅᑐᓂ ᐊᖑᓇᓱᒃᑎᓂ ᑲᔪᖏᖅᓴᐃᖃᑦᑕᖅᐳᑦ 
ᓇᖕᒥᓂᖅ ᑐᓂᓯᓗᑎᑦ ᑐᓴᒐᒃᓂ; ᐊᕙᑎᓕᕆᔨᒃᑯᑦ ᑐᓴᐅᒪᑎᑦᑎᖃᑦᑕᖅᐳᑦ ᐊᐱᕆᕙᒃᖢᑎᒡᓗ 
ᑎᑎᖅᑲᓂ ᐅᖁᒪᐃᓂᕐᓂᐊᖅᑕᐅᓗᑎᑦ ᑐᒃᑐᑦ ᐃᓄᖕᓂᑦ ᐊᐅᓪᓚᖅᑎᑕᐅᒑᖓᒥᑦ; 
ᖃᐅᔨᓴᖅᑕᐅᑎᓪᓗᑎᒡᓗ ᓂᐱᓕᐅᑎᖃᖅᖢᑎᑦ ᐊᑕᓯᒪᓪᓗᑎᒃ ᐴᖅᓯᒪᔭᖏᓐᓂ ᑐᒃᑐᑦ 
ᐊᐅᓪᓚᖅᑕᐅᒑᖓᒥᑦ ᖃᖓᑕᓲᒃᑯᑦ, ᖃᐅᔨᒪᔭᐅᖁᓪᓗᒋᑦ.   
 
 
ᐊᐱᖁᑎ:  
4. ᑭᓱᑐᐃᓐᓇᑦ ᑲᔪᓯᕙᓪᓕᐊᓂᖓ ᓄᓇᕘᓕᒫᖅ ᑐᒃᑐᑦ ᓂᐅᕐᕈᑕᐅᓂᖏᑦ, ᑭᓱᓗ 
ᐱᔾᔪᑎᓪᓚᕆᐅᖕᒪᙶᖅ ᑲᔪᓯᕙᓪᓕᐊᖕᒪᙶᑦ.  
 
ᑭᐅᔾᔪᑎ:  
ᖃᖓᑦᑎᐊᙳᕋᑖᓚᐅᖅᑐᖅ ᑭᓱᑐᐃᓐᓇᑦ ᑲᔪᓯᕙᓪᓕᐊᓂᖓᓂ ᐅᓄᖅᓯᒋᐊᖏᓐᓇᖅᐳᖅ 
ᓂᐅᕐᕈᑕᐅᔪᑦ/ᐊᐅᓪᓚᖅᑎᑕᐅᔪᑦ ᐱᒋᐊᓚᐅᖅᓯᒪᕗᖅ 2014/2015−ᒥᑦ, ᐅᓄᕐᓂᖏᑦ ᑐᒃᑐᑦ 
ᕿᑭᖅᑖᓗᖕᒥᑦ ᑲᑕᒡᔪᐊᖅᓯᒪᖕᒪᑦ ᓄᓇᓕᖕᓂᙶᖅᑐᓂᒡᓗ ᐅᓄᖏᓪᓗᐊᕐᓂᖏᓐᓄᑦ.   ᐅᓪᓗᒥᐅᔪᖅ 
ᑭᓱᐊᑐᐃᓐᓇᑦ ᑲᔪᓯᕙᓪᓕᐊᓂᖓᓂ ᖃᐅᔨᒪᔭᐅᖏᑦᑐᖅ, ᑭᓯᐊᓂ ᑲᖐᒋᔭᐅᕗᑦ ᓈᒻᒪᖏᑦᑑᓂᖓᓂ 
ᐅᓄᖅᓯᒋᐊᖅᐸᓪᓕᐊᓗᑎᒡᓘᓐᓃᑦ.  
 



   

ᐱᔾᔪᑎᐅᔪᑦ ᐅᒃᐱᕆᔭᐅᕗᑦ ᐃᑲᔫᑎᐅᓯᒪᖕᒪᑦ ᑕᔅᓱᒥᖓ ᐅᑯᐊᖑᕗᑦ:  
 

- ᐃᓚᖓᓂ ᓄᓇᕗᒻᒥᑦ ᑐᒃᑐᑦ ᐅᓄᖏᓪᓗᐊᕐᒪᑕ, ᐱᓗᐊᖅᑐᒥᑦ ᕿᑭᖅᑖᓗᖕᒥᑦ.  
- ᐃᓚᖓᓂ ᓄᓇᕗᒻᒥᑦ ᑐᒃᑐᑦ ᐱᔭᐅᔪᒪᓪᓚᕆᒃᐳᑦ, ᐱᓗᐊᖅᑐᒥᑦ ᕿᑭᖅᑖᓗᖕᒥᑦ, ᐱᖃᑕᐅᕗᖅ 

ᐅᓄᖅᑐᑦ ᐃᓄᐃᑦ ᐊᑭᑐᔫᒐᓗᐊᖅᑎᓪᓗᒍ ᐱᔭᐅᔪᒪᖃᑦᑕᖅᐳᖅ.  
- ᑐᒃᑐᑦ ᐅᓄᕐᓂᖏᑦ ᐊᖑᓇᓱᒃᑎᓂ ᐊᑐᐃᓐᓇᐅᑎᑕᐅᖕᒪᑕ ᐃᓚᖓᓂ ᓄᓇᕗᒻᒥᑦ, 

ᐱᓗᐊᖅᑐᒥᑦ ᑭᕙᓪᓕᕐᒥᑦ ᐃᓚᖓᓂᒡᓗ ᕿᑎᕐᒥᐅᑦ.  
- ᐊᑭᑐᔫᑎᐅᓂᖓ ᖃᐅᔨᒪᔭᐅᕗᖅ ᐊᖑᓇᓱᒃᑎᓂ ᒪᑭᒪᔾᔪᑎᓪᓚᕆᐅᕗᖅ ᑮᓇᐅᔭᕐᓂᑦ 

ᐊᖑᓇᓱᒃᑎᓄᑦ ᐊᒻᒪ ᓂᐅᕐᕈᑎᖃᖅᐸᒃᑐᓂ ᑐᒃᑐᓂ.  
 
 
ᐊᐱᖁᑎ: 
5: ᑭᓱᖕᒪᑦ ᑐᓴᒐᒃᓴᓚᕆᐅᕗᖅ ᐊᐅᓪᓚᖅᑎᑕᐅᖃᑦᑕᕐᓂᖓ ᓂᕿᓪᓚᑦᑖᓂᒃ (ᐱᖃᑕᐅᕗᑦ, ᑭᓯᐊᓂ 
ᑭᒡᓕᐊᖏᑉᐳᖅ, ᑐᒃᑑᑉ ᓂᕿᖓᓂ) ᐅᓪᓗᒥᐅᔪᖅ ᐅᓂᒃᑳᓕᐊᖑᖃᑦᑕᖅᑐᖅ ᐊᕙᑎᓕᕆᔨᒃᑯᓐᓄᑦ 
ᓇᖕᒥᓂᖃᖅᑎᓂ ᖃᖓᑕᓲᒃᑯᑦ ᐊᐅᓚᑕᐅᔪᓂ ᓄᓇᕗᒻᒥᑦ, ᐅᓪᓗᒥᐅᔪᕐᓗ ᑐᓴᒐᒃᓴᓂ 
ᐅᓂᒃᑳᓕᐊᖑᖃᑦᑕᖅᐹ?  
 
ᑭᐅᔾᔪᑎ:  
ᓄᓇᕗᒻᒥᑦ ᑐᓴᒐᒃᓴᖃᖃᖅᑕᖏᓚᖅ ᐊᐅᓪᓚᖅᑎᑕᐅᖃᑦᑕᕐᓂᖓ ᓂᕿᓪᓚᑖᓂᑦ ᐊᕙᑎᓕᕆᔨᒃᑯᑦ 
ᓇᖕᒥᓂᖃᖅᑎᓄᑦ ᖃᖓᑕᓲᓕᕆᔨᓂ ᐊᐅᓚᑦᑕᐅᔪᓂ.  
 
 
 
 
ᐊᐱᖁᑎ: 
6: ᐊᕙᑎᓕᕆᔨᒃᑯᑦ ᖃᐅᔨᒪᔭᖏᑎᒍᑦ, ᐆᒃᑐᑎᓪᓚᕇᑦ ᐱᓕᕆᐊᖑᓇᓱᒃᐳᑦ ᐊᐅᓚᑕᐅᓇᓱᖕᓂᖓᓂ 
ᓇᖕᒥᓂᖅ ᓂᐅᕕᒃᓴᖃᖃᑦᑕᐸᒃᑐᓄᑦ ᑐᒃᑑᑉ ᓂᕿᖏᓐᓂ, ᐅᕝᕙᓘᓐᓃᑦ ᐅᓪᓗᒥᐅᔪᖅ 
ᐱᓕᕆᐊᖑᓇᓱᒃᐳᖅ, ᐃᓄᖕᓄᑦ ᐊᒻᒪ/ᐅᕝᕙᓘᓐᓃᑦ ᑲᑐᔾᔨᖃᑎᒌᓄᑦ, ᐱᖃᑕᐅᔪᕗᖅ ᑭᓯᐊᓂ 
ᑭᒡᓕᖃᖏᖦᖢᓂ ᐊᖑᓇᓱᒃᑐᓕᕆᔨᒃᑯᓐᓂ?  
 
ᑭᐅᔾᔪᑎ:  
ᐊᕙᑎᓕᕆᔨᒃᑯᑦ ᖃᐅᔨᒪᖏᑦᐳᑦ ᖃᓄᐃᑐᐃᓐᓇᖅ ᐆᒃᑐᑎᖃᖏᓚᖅ ᐱᓕᕆᐊᖑᔪᓂ.    
 
 
 
ᖁᔭᓐᓇᒦᒃᑲᓐᓂᖅ ᐊᐱᖅᑯᑎᓐᓄᑦ, ᖃᖓᑐᐃᓐᓇᕐᓗ ᐊᐱᕆᖃᑦᑕᕆᑦ ᑎᑎᕋᕐᕕᖕᓄᑦ 
ᐊᐱᖅᑯᑎᖃᒃᑲᓐᓂᕆᑦ ᑕᔅᓱᒥᖓ ᐱᔾᔪᑎᐅᔪᒥᑦ.  


